
BIEX MA NGEGHLUX JISTHI LIL MIN MA GHANDUX

Dalghodu kien ghadu kemm daqq nofsillejl meta waslitli email 1i mlietli mnifsejja bir-riha
tagsam tal-qamh mithun tal-Ewkaristija — email minghand patri Kapuccin li huwa kappillan
fil-habs ta’ Kordin. Kitibli hekk: “Flimkien ma’ 130 ufficc¢jal tal-habs gejt nghix il-habs
minhabba li ninsabu f’lockdown... Madwar ghoxrin uffi¢¢jal korrettiv ged jghixu fil-kappella
li giet ittrasformata f’dormitorju. Fil-kappella mhux qed isir quddies aktar. L-altar tas-
sagrific¢ju huwa s-sodod tal-haddiema mcahhdin mill-familji taghhom. Fl-ghajnejn ta’ whud
minnhom ilmaht demgha. Hemm min ghadu kif kellu tarbija ftit gimghat ilu u jkollu
jiccahhad mill-mara u t-tarbija. Anki jekk uhud ma kinux jinghagdu mal-komunita Nisranija
fl-Ewkaristija, issa jinsabu fil-kenn tal-Knisja taht il-harsien tal-Omm. Inqaddes kuljum
fid-9.30am u fit-3.00pm f’divisions differenti fuq il-mejda tal-ikel fejn jieklu l-prigunieri...
F’uhud il-fjamma tal-fidi, xi drabi mgezwra fl-ugigh u fl-izbalji, qed terga’ tinxteghel biex
iddawwal id-dalma tal-imxija tal-epidemija li gqed nghixu fiha. Fil-habs il-kappella hija
zarmata imma l-Knisja hi armata! Qed tintrama bl-Ewkaristija b’mod aktar minn gabel. Fid-
divisions ged issir ‘ecclesia domestica’. Fil-qatra ilma li npoggi fil-kalci, inpoggi wkoll id-
dmugh li jidher u dak li ma jidhirx biex bil-misteru ta’ dan id-dmugh u l-inbid 1-ahwa ta’
hawn gew ikollhom sehem mill-farag ta’ Kristu kif huwa ghandu sehem mit-tbatija
taghhom”.

Proprju fil-jum li fih qeghdin infakkru meta Gesl waqqaf I-EwKkaristija, 1-Ispirtu ta’ Alla ma
setax jipprovdilna xhieda hajja agwa minn din biex jghinna nifhmu x’inhi tassew I-
Ewkaristija. Hemm rabta ghoqda bejn 1-Ewkaristija u s-solidarjeta mal-bniedem li ged ibati,
mal-marid, mad-dghajjef, ma’ min huwa ferut fid-dinjita umana tieghu. Il-liturgija taghna hija
liturgija tal-fqir (fit-tifsira wiesgha tal-kelma) fis-sens li hija liturgija li tesprimi l-etika tal-
ghotja (“dan huwa gismi li jinghata”), l-etika li wiehed jagsam mal-ohrajn (“il-gsim tal-
hobz”), u l-etika tal-karita (I-ghotjiet lill-fogra).

Assolutament ma nistghux niccelebraw 1-Ewkaristija u nibqghu maqtughin mit-tbatija tal-
bnedmin ta’ madwarna. Min jaghlaq qalbu u ghajnejh ghall-htigijiet tal-proxxmu tieghu ma
ghandux dritt jiccelebra 1-Ewkaristija. Naturalment min ma jridx jiftah galbu kapaci jsib elf
raguni u skuza! Jekk il-patri Kapuccin li “nghalaq” mal-habsin ged jghid li “l-kappella hija
zarmata imma 1-Knisja hi armata”, meta ahna niltaqghu ghall-Ewkaristija u ninsew il-foqra,



ikollna nghidu I-kuntrarju: “Il-knisja hija armata” (bil-linef, id-damask, il-fided), imma I-
Knisja vera tkun zarmata!

Hafna jahsbu li ma humiex denji li jersqu ghall-Ewkaristija ghax jagghu u jergghu jagghu fid-
dnubiet tas-soltu. Dan mhux minnu. Niftakru li I-Ewkaristija hija s-sagrament tal-morda, hija
l-mejda mifruxa ghall-midinbin, mhix I-ikla tal-gusti! Ma jkunx jixirqilna nersqu lejn l-altar
meta I-mejda naghmluha taghna, meta 1-mejda tkun riservata ghal ftit, meta 1-ikla ssir wahda
tal-individwi, meta ninsew lil dawk li huma fil-bzonn! Missierna San Pawl ma joqghodx
jomghod il-kliem meta jaghtina l-kriterju dwar min jisthoqqlu jiccelebra 1-Ewkaristija: “min
jiekol u jixrob bla ma jaghzel minn ikel iehor il-gisem tal-Mulej” (1 Kor 11:28). Ma jaghrafx
“il-gisem tal-Mulej” mhux biss min ma jemminx li l-hobz u l-inbid jinbidlu fil-Gisem u d-
Demm ta’ Kristu, imma wkoll min ma jemminx li 1-“gemgha ekklezjali” hija “gisem ta’
Kristu” — min ma jaccettax li Kristu huwa wkoll prezenti fil-fogra, f’”dawk li b’xi mod jew
iehor hajjithom hija f’riskju.

X’wassal biex Pawlu jitkellem b’daqshekk gawwa mal-Insara ta’ Korintu? Dakinhar ma
kellhomx knejjes u ghalhekk kienu jiltagghu biex ji¢¢elebraw I-Ewkaristija f’dar ta’ xi hadd li
kien tat-tajjeb u wara kienu jaghmlu ikla bejniethom. Il-gemgha kienet tkun imhallta: kien
hemm ghonja u Isiera. Min kellu I-mezzi kien igib xi haga tal-ikel mieghu u jpoggiha fuq il-
mejda ghal kulhadd; imma min kien fqir ma kien ipoggi xejn. Gara imma li maz-zmien id-
distanza bejn min ghandu u min m’ghandux bdiet tikber — xi whud bdew imaxtru minghajr
jaghtu kas tal-ohrajn li forsi kienu jaslu ftit tard. Fil-fatt, San Pawl jikteb: “Kull wiehed
minnkom igib, jagbad u jiekol l-ikel tieghu; wiehed bil-guh u l-iehor fis-sakra. Ma
ghandkomx djar fejn tieklu u tixorbu? Jew tridu twaqqghu fil-ghajb il-Knisja ta’ Alla u
ggieghlu jisthu lil dawk li ma ghandhomx?” (1 Kor 11:18-22).

San Gwann Krizostmu (407) jikkummenta hekk dwar din is-silta: “Il-Knisja mhix hawn biex
nigu u kull wiehed minna jibqa’ mifrud mill-bqija, imma biex tingered kull ghazla bejnietna:
dan huwa s-sens ghaliex niltagghu flimkien [ghall-Ewkaristija]”. Meta bhala komunita
niltagghu biex niccelebraw 1-Ahhar Ikla tal-Mulej imma ninsew lil min hu fil-bZonn, u min
ghandu ma jagsamx ma’ min ma ghandux, inkunu nxejnu l-Ewkaristija. Ghax kif nistghu
nersqu biex nircievu 1-Hobz li jaghti 1-hajja meta nafu li hemm haddiehor li jista’ jmut jekk
ahna ma nnewlux idejna u nghinuh?

Hemm min huwa tal-fehma li fil-Vangelu tieghu San Gwann jiskot dwar il-grajja ta’ meta
Gesu waqqaf 1-Ewkaristija fl-Ahhar Cena ghaliex digd dan is-sagrament kien sar
semplicement rit intimistiku mbattal mit-tifsira tieghu. Fil-fatt, San Gwann jipprezenta lil
Kristu bhala dak li jahsel riglejn id-dixxipli. Fl-azzjoni ta’ Gesu li jitbaxxa biex jahsel ir-
riglejn ghandna t-tifsira kollha tal-Ewkaristija: azzjoni ta’ qadi ghall-ohrajn li ssib il-qofol



taghha fl-ghotja li Gesti jaghmel ta’ hajtu. F’dan il-kwadru jinbidlu r-rwoli: fejn is-soltu huwa
l-ilsir li jahsel ir-riglejn tas-sid, hawn ghadna lis-sid li jieqaf mal-qaddej. Din il-bidla ghandha
ssehh fil-kamp so¢jali: min ghandu “jaqdi” lil min ma ghandux; il-kbir “jahsel ir-riglejn” taz-
zghir. Meta Gesu hasel ir-riglejn tad-dixxipli kien ged jghidilhom bil-fatti: “Dan hu gismi li
jinghata ghalikom”; meta nghinu lill-fogra nkunu geghdin intennulhom: Dan huwa “gismi”
ghalikom!

Ghalhekk mhuwiex denn li jiccelebra I-Ewkaristija min ma jaghrafx li hemm rabta gawwija
bejn Kristu fil-gisem Ewkaristiku u Kristu fil-gisem tal-Knisja. Wiehed ma jistax jemmen fil-
prezenza sagramentali ta’ Gesl fl-EwKaristija, imbaghad jigi jaga’ u jqum mill-prezenza ta’
Ges fil-membri li flimkien jiffurmaw il-gemgha. Dwar dan inhoss li huwa urgenti li 1-Knisja
taghna, sew bhala individwi u sew fuqg livell ta’ komunitajiet, titghallem taghmel
dixxerniment mhux tant dwar il-prezenza sagramentali imma dwar il-prezenza ta’ Gesl
f’dawk li huma minn tal-ahhar! Inkella, jekk din l-attenzjoni ghaz-zghir tkun nieqgsa, inkunu
nirriskjaw li 1-ikla tal-Mulej ma tkunx Ewkaristija. Jekk nagghu f’din il-patologija, inkunu
ngibu l-kundanna tal-Mulej fugna (ara Lq 13:26-27).

Fi kliem il-Papa Benedittu XVI, “l-imhabba lejn il-fogra hija liturgija”. Meta San Pawl
ghamel appell lill-Insara f’Korintu biex jaghmlu gabra halli jghinu lill-foqra fil-Knisja ta’
Gerusalemm (1 Kor 16:1-5; 2 Kor 8-9), huwa jsejjah il-gabra “servizz liturgiku” jew
“ministeru” (2 Kor 9:12). Ma nistghux nifirdu 1-kult mill-hajja, il-fidi mill-opri, it-talb mill-
karita mal-ahwa. Huwa skandlu jekk ahna nersqu ghall-Ewkaristija u ma nghinux lill-foqra,
aghar u aghar jekk min ghandu mhux biss ma jghinx imma jkompli jhaddem sistemi u
strutturi li jkattru 1-faqar.

Hassejt li kelli naghmel din ir-riflessjoni ghaliex minhabba l-imxija li ghaddejjin minnha
jidher 1i ser ikollna nhabbtu wic¢¢na ma’ krizi ekonomika u wisq probabbli ser joktor il-fagar.
Fil-kuntest socjali nittama li min ghandu s-sahha, politika, finanzjarja jew tal-membri, ikun
prudenti fil-miri tieghu. Naghmel sejha lill-poplu ta’ Alla biex ma jibgax lura milli “jagsam
il-hobz” ma’ min m’ghandux. Dan jghodd l-aktar ghal min ghandu hobzu mahbuz u zejtu fil-
kus. Jekk hemm bzonn, ghalissa ma naghmlux opri u nkunu sobrji fi¢-celebrazzjonijiet, biex
minflok inkunu ta’ forcina ghall-proxxmu. Ghalina li ni¢celebraw 1-Ewkaristija, li noffru
mill-gid taghna, gabel ma hija materja ta’ gustizzja socjali hija haga ta’ natura Kristologika u
ghalhekk sagramentali. Dan l-ahhar hafna Imentaw ghax fil-knejjes ma kienx hemm il-
quddies; nitlob lill-Ispirtu s-Santu jghinna biex din il-hegga ghall-quddiesa twassalna halli
naghmlu mic-celebrazzjoni tal-Ewkaristija azzjoni profetika li tqanqgal lil hafna ohrajn biex
“ma ggieghlux jisthu lil dawk li ma ghandhomx” (1 Kor 11:22).



